ՏԵՂԵԿԱՆՔ – ՀԻՄՆԱՎՈՐՈՒՄ

«Պետական տուրքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի ընդունման վերաբերյալ
1. Իրավական ակտի անհրաժեշտությունը (նպատակը)`  կարգավորման հարաբերությունների ներկա վիճակը, առկա  խնդիրները, առկա խնդիրների առաջարկվող լուծումները. 
«Պետական տուրքի մասին» Հայաստանի Հանրապետության օրենքի 14-րդ հոդվածի 1-ին կետով, ինչպես նաև 15-րդ հոդվածի 1-ին կետի «գ» և «դ» ենթակետերով սահմանվում են գործողություններ կապված ՀՀ կառավարության 1998 թվականի դեկտեմբերի 25-ի թիվ 821 որոշմամբ նախատեսված անձնագրի ստացման հետ: 

Տարեցտարի աճում են այն երկրների թիվը, որոնք անցում են կատարում կենսաչափական տվյալներ պարունակող էլեկտրոնային անձը հաստատող փաստաթղթային համակարգի: Հայաստանը ևս 2012 թվականի հունիսից սկսեցկիրառել նշված համակարգը: Ներկայումս ՀՀ կողմից վարվող քաղաքականությունն է 2014 թվականից այլևս չտրամադրել ՀՀ կառավարության 1998 թվականի դեկտեմբերի 25-ի թիվ 821 որոշմամբ նախատեսված անձնագրեր, և հետևապես նման անձնագրերի տրամադրման համար նախատեսված  պետական տուրքի վճարման վերաբերյալ  նորմերը ևս անհրաժեշտ է ուժը կորցրած ճանաչել:
Առաջարկվում է առկա  խնդրի լուծման հետևյալ տարբերակը` 

Խնդրի կարգավորման նպատակով նախատեսվում է ընդունել «Պետական տուրքի մասին» Հայաստանի Հանրապետության օրենքում փոփոխություն կատարելու մասին»  Հայաստանի Հանրապետության օրենքը:  
2. Կարգավորման առարկան 
Օրենքի նախագծով նախատեսվում է ուժը կորցրած ճանաչել «Պետական տուրքի մասին» Հայաստանի Հանրապետության օրենքի 14-րդ հոդվածի 1-ին կետը, ինչպես նաև 15-րդ հոդվածի 1-ին կետի «գ» և «դ» ենթակետերը: 
3. Իրավական ակտի կիրառման դեպքում ակնկալվող արդյունքը
 Օրենքի նախագծի ընդունման դեպքում ուժը կորցրած կճանաչվեն ՀՀ կառավարության 1998 թվականի դեկտեմբերի 25-ի թիվ 821 որոշմամբ նախատեսված անձնագրերի տրամադրման համար նախատեսված  պետական տուրքի վճարման վերաբերյալ նորմերը:
